
S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tat-30 ta' Novembru, 2012

Appell Civili Numru. 398/2012/1

Rikors numru 398/2012 fl-atti tal-mandati ta’ gbid
ezekuttivi numru 1817/2011 u numru 1818/2011 fl-
iIsmijiet

Victor Fenech u Christopher Aquilina
versus
Anthony u Helena sive Helina Fountain

1. Dan huwa appell minn provvediment moghti mill-
Prim’Awla tal-Qorti Civili fl-20 ta’ Gunju 2012 li é¢ahad
talba ta’ Rose Marie Holland [“ir-Rikorrenti”] ghat-thassir
tal-ezekuzzjoni ta’ Zzewg mandati ezekuttivi ta’ gbid

mahruga fuq talba ta’ Victor Fenech u Christopher
Aquilina [“il-Kredituri’] kontra Anthony u Helena Fountain
[“id-Debituri”] li bis-sahha taghhom ingabdu hwejjeg li r-
Rikorrenti tghid li huma taghha u mhux tad-Debituri.

2. ll-Kreditur Fenech wieg@eb, inter alia, illi I-pro¢edura li
biha nqgdiet ir-Rikorrenti (rikors maghmul taht |-art. 281 tal-
Kodic¢i ta’ Organizzazzjoni u Pro¢edura Civili) ma hijiex il-
procedura tajba u kien imissha nqdiet, minflok, Dbil-
procedura ta’ kawza b’rikors mahluf.

3. Bil-provvediment moghti fl-20 ta’ Gunju 2012, i
minnu sar dan Il-appell, l-ewwel qorti lagghet din I-
eccezzjoni wara li ghamlet dawn il-konsiderazzjonijiet:

«llli fdin l-azzjoni r-rikorrenti gieghda titlob it-thassir tal-
ezekuzzjoni ta’ zewd mandati ta’ gbid ezekutivi mahrugin
kontra bintha u zewg din, u dan ghaliex tghid li I-hwejjeq li
ngabdu fl-ezekuzzjoni tal-imsemmija mandati ma kenux
hwejjeg id-debituri ezekutati, izda hwejjigha. Ghalkemm
fir-rikors imressaq minnha ma ssemmix espressament
tant liema dispozizzjoni tal-ligi tressqet I-imsemmija talba,
jidher li din tar-rikorrenti hija azzjoni mressqga taht I-artikolu
281 tal-Kapitolu 12 tal-Ligijiet ta’ Malta. Din il-fehma hija
msahha wkoll mis-sottomissjonijiet maghmula fisem ir-
rikorrenti mill-gharef difensur taghha;

«llli, kif inghad, I-ghan tal-azzjoni tal-lum huwa dak li
tithassar kull haga li saret fl-ezekuzzjoni taz-zewg mandati
ta’ qgbid ezekuttivi u kull att iehor sussegwenti u
konkomitanti;

«llli ghal din l-azzjoni il-intimat ezekutanti Fenech laga’ billi
gal li t-talba m’hijiex misthogga ghaliex hija biss tentativ
biex jghin lill-ezekutati jaharbu mir-rabta taghhom li jhallsu
dak li ghandhom jaghtu lilu u lil siehbu |-ezekutant I-iehor
Aquilina. Izid jghid li I-pro¢edura li nqdiet biha r-rikorrenti
m’hjiex tajba ghaliex il-mandat ma nharigx kontrieha imma
kontra d-debituri tieghu u ta’ siehbu, u l-azzjoni messha
saret bil-procedura normali tar-rikors mahluf u mhux
b’semplic¢i rikors. F’kull kaz, qal li t-talba ma tistax tintlaga’
gabel ma r-rikorrenti jsenhhilha turi bi provi tajba li dak li
gieghda tallega huwa minnu u kif, ghal dejn li hallset
fisem bintha u zewgha, intradd lura lilha gid li jiswa wisq
aktar minn dak id-dejn;

«llli ghal dak li jirrigwarda I-fatti marbutin mal-kaz jirrizulta
li I-intimati ezekutanti huma kredituri ta” Anthony u Helena

sive Helina mizzewgin Fountain, bis-sahha ta’ zewg
kuntratti pubblici ta’ kostituzzjoni ta’ debitu, wiehed tat-28
ta’ Ottubru, 2010 u I-iehor tal-4 ta’ Frar, 2011, fis-somma
ta’ €77,263.40 li kellha tithallas lura mill-imsemmija
mizzewdin Fountain sa mhux aktar tard mit-30 ta’ Ottubru,
2011,

«llli permezz ta’ kitba li saret fit-3 ta’ Novembru, 2010, fl-
atti tan-Nutar Gerard Spiteri Maempel, il-mizzewdin
Fountain raddew lura lir-rikorrenti b’titolu ta’ datio in
solutum il-hwejjed kollha mobbli u oggetti ta’ fidda, deheb
u hagar prezzjuz li l-istess rikorrenti kienet tat b'titolu ta’
dota lil bintha Helena fl-okkazjoni tal-ktiba taz-zwieg Ii
kienet saret b’att pubbliku tas-6 ta’ Ottubru, 1993, fl-atti
tan-Nutar Dottor Joseph Brincat. Din l-istipulazzjoni saret
minhabba li r-rikorrenti kienet issaldat dejn i I-intimati
ezekutati mizzewg@in Fountain kellhom ma’ kumpannija
kreditrici bl-isem ta’ Lighting Solutions Co. Limited fis-
somma ta’ € 29,918. F’dak il-kaz, ir-rikorrenti kienet
wettget il-hlas b’arrangament wara |i [-imsemmija
kumpannija kienet talbet u kisbet il-hrug ta’ mandat ta’
gbid ezekuttiv fMejju tal-2010;

«ll fid-9 ta’ Novembru, 2011, l-ezekutanti Fenech u
Aquilina baghtu ittri uffi¢jali lill-mizzewdin Fountain biex
jinterpellawhom ihallsu d-dejn dikjarat taghhom u biex
jirrendu ezekutivi I-kuntratti pubbli¢i msemmija;

«llli fil-21 ta’ Dicembru, 2011, I-intimati ezekutanti talbu u
kisbu |-hrug ta’ zewg mandati ta’ gbid ezekutivi. Dak inhar
ukoll, l-ezekutanti ressqu rikors biex jitolbu I|-elevazzjoni
ta’ ghamara mill-post fejn jghixu |-ezekutati mizzewgin
Fountain u |-hatra ta’ kunsinnatarju. ll-gorti lagghet dik it-
talba I-ghada u b’degriet tat-30 ta’ Dicembru, 2011, ordnat
ukoll li I-hwejjed magbuda jinbighu b’irkant taht I-awtorita
tal-qgorti. Fit-12 ta’ Jannar, 2012, l-intimati ezekutanti
ressqu rikors li bih talbu li I-ezekuzzjoni ssir bi sgass. It-
talba ntlaqghet b’degriet tal-Qorti tas-16 ta’ Jannar, 2012;

«llli fit-13 ta’ Frar, 2012, I-intimati ezekutanti ressqu rikors
li bih talbu lill-qorti tordna l-ezekuzzjoni tal-mandati ta’
gbid, minkejja dak kollu li I-ezekutati u r-rikorrenti ommha
jallegaw. Permezz ta’ twegiba mressqa fit-2 ta’ Marzu,
2012, ir-rikorrenti ikkonfermat li hija kienet zammet lill-
uffijali ezekuttivi tal-qorti milli jezegwixxu I|-mandat u
sahqget li ma setghetx thalli li fl-imsemmija ezekuzzjoni

jittiehdu hwejjigha meta hija ma kenitx debitrici ta’ min
kien talab il-hrug tal-mandat. B'degriet tal-14 ta’ Marzu,
2012, il-gorti lagghet it-talba tal-kredituri ezekutanti;

«llli 1-ezekuzzjoni taz-zewd mandati ta’ gbid mertu ta’ din
il-kwestjoni saret fis-17 ta’ April, 2012, u bis-sahha taghha
ngabdu |-hwejjeg imfissra fir-riferti rispettivi tal-uffi¢jali
ezekuttivi. L-ezekuzzjoni saret fid-dar fejn tghix ir-rikorrenti
u fejn tghix ukoll maghha bintha |-ezekutata, li bhalissa
ghaddejja minn proceduri ta’ firda personali minn ma’
zewgha l-ezekutat Anthony Fountain. ll-hwejjeg magbuda
ma ttehdux mill-post u r-rikorrenti tghid li dak inhar bintha
l-ezekutata hallset lill-intimati ezekutanti € 5,000 akkont u
nghatat ricevuta. Jumejn wara tressaq ir-rikors li beda din
il-pro¢edura tal-lum;

«llli bhala konsiderazzjonijiet ta’ dritt marbuta mal-kaz, il-
gorti sejra, gabel kull haga ohra, tistharreg il-kwestjoni
mgangla mill-intimat ezekutanti dwar is-siwi tal-pro¢edura
mehuda mir-rikorrenti. Dan jinghad ghaliex jekk kemm-il
darba I-qorti ssib li dik |-e¢¢ezzjoni proc¢edurali hija
misthoqqga, ma jkunx hemm ghalfejn li tistharreg ukoll il-
mertu tar-rikors;

«llli bl-imsemmija e¢¢ezzjoni, |-intimat ezekutant irid li I-
gorti ssib li I-mod kif ir-rikorrenti Holland dehrilha li kellha
tressaq it-talba taghha ma messux sar bil-mod minnha
maghzul, jigifieri bir-rikors taht I-artikolu 281 tal-Kodici tal-
Procedura Civili, izda bil-pro¢edura ordinarja tar-rikors
mahluf. Huwa jsejjes din I-e¢¢ezzjoni fuq zewq kawzali: ...
...... it-tieni hija li dak li torbot fuqu r-rikorrenti jitlob il-
prova li hija sidt il-hwejjeg magbuda bil-mandati attakkati u
li dik il-prova tista’ tingieb fkawza normali u mhux fi
procedura li tattakka I-att ezekuttiv;

llli dwar it-tieni raguni migjuba ’I quddiem mill-intimat
ezekutant hemm aktar x’'wiehed jghid. Dan ghaliex, Kif
inghad qabel, ir-rikorrenti gieghda titlob biss it-thassir tal-
ezekuzzjoni tal-mandat u tal-atti kollha li jsegwu dik I-
ezekuzzjoni, u mhix gieghda titlob it-thassir tal-mandat
innifsu. Ghalkemm I-intimat igieghed din il-parti tal-
ecctezzjoni taht il-kwestjoni tal-ghamla ta’ provi li huma
mehtiega, |-gorti ma tistax twarrab minn quddiemha [-fatt li
ghadu kemm issemma, ghaliex il-grad ta’ prova mistenni

fkawza minnu nnifsu m’huwiex determinati ghas-siwi tal-
procedura li biha tinbeda |-kawza;

«llli I-kwestjoni li tqum hija jekk kemm-il darba r-rikorrenti
setghetx tingeda bl-artikolu 281, ladarba hija gieghda
titlob biss li tithassar |-ezekuzzjoni tal-mandati mahruga
mill-intimati ezekutanti safejn dawk il-mandati laqtu lil
hwejjigha;

«llli I-qorti tibda biex tghid li r-rimedju moghti bl-imsemmi
artikolu 281 huwa wiehed specjali (kemm fir-rigward tal-
procedura mfassla u kif ukoll ghas-sura ta’ rimedju
moghti) mahsub li jgib it-thassir tal-att ezekuttiv, kemm
ghal kollox jew inkella f'bic¢a minnu, u dan “ghal raguni
valida skond il-ligi". Ghalkemm ma tinghata |-ebda tifsira
fil-ligi dwar x’tista’ tkun “raguni valida” li twassal ghall-ghoti
tar-rimedju mitlub, huwa meqjus li, ghall-finijiet tal-artikolu
281, |-ghan li ghaliha ddahhlet din id-dispozizzjoni fil-
Kodici tal-Pro¢edura huwa marbut ma’ xi ghelt jew nugqgas
fl-att ezekuttiv innifsu, li, bis-sahha tieghu, I-parti
interessata tista’ §garrab pregudizzju, u dan billi jsir ezami
formali tal-att |i tieghu gieghed jintalab it-thassir. ll-qorti
tistharreg li r-rekwiziti mitluba mil-ligi ghall-hrug tal-mandat
ikunu tharsu u jkunu jidhru mill-att ezekuttiv innifsu, u li
dak il-mandat ma jkunx inhareg b’'mod abbuziv;

«llli huwa accettat li I-fatt |i I|-hwejjeg maqgbuda
flezekuzzjoni ta’ mandat ma jaghmlux mill-§id tad-debitur
ezekutat ma ghandu jkollu I-ebda effett fuq is-siwi tal-
mandat innifsu, izda jekk stess ihalli effett fuq I-
ezekuzzjoni. Min ghandu d-dritt u l-interess li jattakka dik
l-ezekuzzjoni, m’ghandux il-jedd Ii jattakka s-siwi tal-
mandat li bis-sahha tieghu saret tali ezekuzzjoni, sakemm
ma tohrogx xi wahda mir-ragunijiet li trid il-ligi. Min-naha I-
ohra, t-talba ghas-sospensjoni tal-ezekuzzjoni ta’ mandat
ma ssirx taht l-artikolu 281;

«llli |-prattika stabilita, mbaghad, hi li min irid jattakka I-
ezekuzzjoni ta’ mandat, irid jaghmel dan billi jmexxi bil-
pro¢edura normali mahsuba fil-ligi. lllum il-gurnata, din il-
proc¢edura hija azzjoni li tinbeda b’rikors mahluf. Hawn
ukoll, ir-rikors imressaq f'din il-kawza, mhux biss m’huwiex
wiehed mahluf, imma jonqos f'partijiet essenzjali tieghu
mill-forma stabilita fl-artikolu 156 tal-Kodi¢i tal-Pro¢edura;
«llli jaghti 'l wiehed xjargumenta bis-shih jekk I-
ezekuzzjoni ta’ mandat ghandhiex titgies bhala parti

essenzjali mill-istess mandat. U dan jista’ wkoll jitgies fid-
dawl tar-rimedju moghti fi kliem l-artikolu 281 il “xi
persuna ohra interessata”. Fl-istess waqt, il-qorti taghraf
ukoll li I-fehmiet tal-qrati taghna dwar jekk Il-artikolu 281
jistax iservi biex wiehed jattakka I-ezekuzzjoni ta’ mandat
ezekuttiv m’hux dejjem jagblu. Madankollu, I-fehma ta’ din
il-qorti hi li I-proc¢edura tal-artikolu 281 ma tistax tghin biex
persuna tattakka I-ezekuzzjoni u mhux is-siwi tal-mandat
innifsu. Din il-fehma, minbarra dak li ssemma qabel,
tohrog ukoll mill-fatt li r-rimedju moghti mil-ligi ghal min irid
jattakka |-ezekuzzjoni ta’ att ezekuttiv (jigifieri bi pro¢edura
kontenzjuza “normali”) kien jezisti sa minn gabel ma
ddahnhal fil-Kodi¢i r-rimedju specjali li llum jinstab fl-artikolu
281 (gabel kien imsejjah I-art. 283A). Ma jidhirx i meta I-
legislatur (fl-2006) wessa’ |-applikazzjoni tal-artikolu 281
tal-Kap 12 favur “xi persuna ohra interessata” wessa’
wkoll ir-ragunijiet li dwarhom dak ir-rimedju sata’ jintalab
gabel dak iz-zmien. Wiehed ma jridx jinsa li r-rimedju
moghti taht Il-artikolu 281 tal-Kodi¢i tal-Pro¢edura
m’huwiex ir-rimedju wahdieni li jista’ jinghata “taht din il-ligi
jew xi ligi ohra”;

«llli lardarba r-rikorrenti dehrilha li kellha tmexxi b’semplici
rikors u mhux b’rikors mahluf, johrog li r-rikors imressaq
minnha ma jiswiex ghall-finijiet tal-artikolu 789(1)(¢) tal-
imsemmi Kapitolu 12 u sa dan ir-rigward, |-ec¢cezzjoni
procedurali tal-intimat ezekutant tirrizulta misthoqqa. Dan,
naturalment, jinghad bla ebda hsara ghal kull rimedju
iehor li l-istess rikorrenti tista’ tingeda bih biex tikseb dak i
talbet f'din il-pro¢edura tal-lum;

«llli fid-dawl tal-konkluzjonijiet milhuga s’issa, ma jaghmel
l-ebda sens li |-qorti tghaddi biex tqis ukoll it-talba tar-
rikorrenti fil-mertu. Dan l-ezerc¢izzju, jekk ghandu jsir, ikun
xieraq li jitwettaq meta r-rikorrenti taghzel li tressaq I-att
gudizzjarju mehtieg;

«Ghal dawn ir-radunijiet, il-qorti gieghda taqta’ u tiddeciedi
billi:

«Tilga’ l-ec¢ezzjoni procedurali tal-intimat ezekutant, u
tehles lill-intimati ezekutanti milli jibgghu izjed fil-kawza,
bl-ispejjez kontra r-rikorrenti»

4. Ir-rikorrenti appellat minn dan il-provvediment
brikors tat-22 ta’ Gunju 2012. L-aggravju taghha,
essenzjalment, huwa illi ma tagbilx mal-interpretazzjoni

moghtija mill-ewwel qorti lill-art. 281 tal-Kodi¢i ta’
Organizzazzjoni u Procedura Civili. Tghid illi I-ktejjeb
mahrug mill-Ministeru tal-Gustizzja biex ifisser il-hsieb tal-
legislatur meta dahhal b’ligi I-art. 281 jixhed illi |-hsieb
kien:

«To render available this remedy not only to the creditor
and to the debtor, but also to third parties that could be
affected. This is very important in a warrant for seizure
where the execution takes place on the property of third
parties who, as the system now stands, have to embark
upon making a lawsuit in the normal manner, whereas
with this proposal they can avail themselves of this
expedient and simple legal procedure.»

5. Din l-interpretazzjoni, tghid ir-rikorrenti, hija msahha
mill-kliem tal-ligi illi jghid illi r-rimedju tant I-art. 281 tista’
tingeda bih biex thassar mandat ezekuttiv “fkollox jew
f'parti minnu”. L-ezekuzzjoni hija “parti” mill-mandat ghax
‘komprensiva (sic) fl-ordni moghtija u sottoskritta mill-qorti
lill-marixxall ezekutant”.

6. Ir-rikorrenti tistrieh ukoll fug din is-silta minn
sentenza moghtija mill-Prim’Awla tal-Qorti Civili fit-2 ta’
Awissu 2011 in re Alan Bartoli nomine versus A Gatt
Trading Limited et:

«Fir-rigward tal-procedura li kellha tigi segwita, il-qorti
tagbel Ii |-kumpannija attrici kellha I-opportunita i
tippro¢edi skond I-artikolu 281 tal-Kap. 12. Terzi |i
m’huwiex parti fmandat ta’ gbid ezekuttiv ghandu kull jedd
li jaghmel rikors u jitlob li jithassar il-mandat ezekuttiv,
“ghal raguni valida skond il-ligi”. Fil-fehma tal-qorti |-fatt i
t-terz hu proprjetarju tal-mobbli li jkunu ngabdu hi raguni
valida biex isir rikors simili. »

7. ll-kreditur Fenech wiedeb fil-25 ta’ Settembru 2012 u
fisser ghala, fil-fehma tieghu, I-appell ghandu jigi michud.
8. ll-kwistjoni, fil-fehma ta’ din il-qorti, hija jekk I-

ezekuzzjoni ta’ mandat hijiex “parti” mill-mandat innifsu u
ghalhekk tintlagat mill-kliem tal-art. 281:

«281. (1) Minghajr pregudizzju ghal kull jedd iehor taht
din il-ligi jew xi ligi ohra, persuna kontra min jinhareg att
ezekuttiv jew xi persuna ohra interessata, tista’ taghmel
rikors li jkun fih is-sottomissjonijiet kollha Ii tista’ tkun
tixtieq taghmel flimkien mad-dokumenti kollha li jsostnu r-
rikors lil dik il-qorti li tkun harget dak [-att fejn titlob li I-att

ezekuttiv jithassar, sew ghal kollox jew fparti minnu biss,
ghal raguni valida skont il-ligi.»

9. ll-qorti hija tal-fehma illi |-ezekuzzjoni ma hijiex
‘parti” mill-mandat. Meta I-ligi tghid illi mandat jista’
jithassar “fparti minnu biss” qgieghda tirreferi ghal kazijiet
bhal meta mandat jinhareg ghal sorte li tkun aktar mis-
somma kanonizzata, u ghalhekk jithassar ghall-parti
zejda, jew meta jinhareg kontra bosta persuni li fosthom
ikun hemm min ma huwiex debitur kanonizzat, u ghalhekk
il-mandat jithassar safejn ikun inhareg kontra min ma
huwiex debitur kanonizzat.

10. It-thassir tal-ezekuzzjoni izda hija differenti mit-
thassir ta’ parti mill-mandat. Ir-raguni ghala I-ligi
tippermetti t-thassir ta’ mandat jew ta’ parti minnu izda
mhux tal-ezekuzzjoni bil-pro¢edura taht l-art. 281 hija
owvja:

11. ll-proc¢edura tant l-art. 281 hija sommarja, kif jixhdu
wkoll it-termini qosra li timponi I-ligi ghad-decizjoni fuq
rikors maghmul tant dak I-artikolu. Kwistjonijiet dwar jekk
il-mandat inharigx mill-qorti kompetenti, dwar jekk inharigx
bis-sahha ta’ titolu ezekuttiv, dwar il-quantum tad-dejn
kanonizzat, dwar I-identita tad-debitur kanonizzat — i
kollha jistghu jwasslu ghat-thassir tal-mandat jew ta’ parti
minnu — huma kollha kwistjonijiet li jistghu jinqatghu wara
stharrig sommarju.  Kwistjonijiet dwar il-proprjeta tal-
hwejjeg milquta bil-mandat, li, bhal fil-kaz tallum, iwasslu
ghat-thassir mhux tal-mandat jew ta’ parti minnu izda tal-
ezekuzzjoni, jehtiequ stharrig aktar fit-tul li ma jistax isir fi

smigh sommarju. Huwa ghalhekk illi I-ligi ghal kazijiet
bhal dak tallum trid illi I-pro¢edura ssir b’dik normali ta’
rikors mahluf.

12. Tassew illi I-ktejjeb mahrug mill-Ministeru tal-

Gustizzja dwar il-hsieb wara l-art. 281 jaghtik x’tifhem illi I-
hsieb kien illi taht I-art. 281 tista’ ssir ukoll talba biex
tithassar biss I-ezekuzzjoni u mhux il-mandat innifsu jew
parti minnu. Dak il-ktejjeb izda jaghti biss interpretazzjoni
li ma torbotx lill-qorti: ma huwiex att b’sahha ta’ ligi u
ghalhekk I-interpretazzjoni hemm moghtija ma tistax
titgies wahda “awtentika”.

13. Billi ghalhekk din il-gorti tagbel mal-interpretazzjoni
moghtija mill-ewwel qorti, gieghda tichad I-appell bl-
ispejjez kontra r-rikorrenti.

